Врз основа на член 84 став (4) од од Законот за стручно образование и обука („Службен весник на Република Северна Македонија” бр. 3/25 и 74/25), министерката за образование и наука донесе
ПРАВИЛНИК
ЗА НАЧИНОТ НА ВРШЕЊЕ НА СТРУЧЕН НАДЗОР НАД РАБОТАТА НА УСТАНОВИТЕ ЗА СТРУЧНО ОБРАЗОВАНИЕ И ОБУКА И РАБОТОДАВАЧИТЕ 
Член 1
Со овој правилник се утврдува начинот на вршење на стручен надзор над работата на установите за стручно образование и обука и работодавачите кои реализираат практично образование.
Член 2
Центарот за развој на стручното образование (во понатамошниот текст: Центарот) врши стручен надзор над:
- јавни и приватни установи за стручно образование и обука;
- работодавачи кои реализираат практично образование на ученици и
- акредитирани организатори на обуки.
Член 3
Стручниот надзорот се врши како:
- редовен стручен надзор, кој се врши согласно годишниот план на Центарот,
- вонреден стручен надзор, кој се врши по пријава или укажување од правно и/или физичко лице или по барање на Министерството за образование и наука и
- контролен стручен надзор, кој се врши за проверка на постапување по забелешки и препораки од редовниот и вонредниот стручен надзор.
Член 4
Предмет на вршење на стручниот надзор е:

· начинот на реализација на наставни програми;
· начинот на реализација на практичното образование; 

· начинот на самоевалвација на практичното образование и преземени мерки согласно резултатите од самоевалвацијата;
· начинот на водење на педагошка евиденција и  документација;
· примената на инклузивна практика (поддршка за ученици со попреченост);
· начинот на имплементација на Годишната програма за професионален развој и Личниот план за професионален развој на наставниците и стручните соработници и 

· почитувањето на подзаконски акти, упатства, насоки и  безбедносни стандарди.
Член 5
Методи и инструменти за вршење на стручен надзор се:
- анализа на документација;
- набљудување на наставен процес и практично образование;
- интервјуа со наставници, ментори и ученици;
- анкети и прашалници и
- преглед на ресурси и технички услови.
Член 6
Стручниот надзор го врши стручен тим формиран од директорот на  Центарот. Стручниот тим се состои од:
· двајца советници од кои едниот соодветниот советник за секторот/струката
· раководно лице од секторот за истражување, развој и унапредување на стручното образование
Член 7
Стручниот надзор се извршува врз основа на критериуми изготвени од Центарот и донесени од директорот на Центарот.

Член 8
Субјектот кој е предмет на стручен надзор е должен да:
- овозможи непречен пристап до евиденција, документација и информации поврзани со практичното образование на ученикот,
 - присуствува на завршната средба и

- достави писмено мислење или забелешка по извештајот од стручниот надзор.
Член 9
По спроведениот стручен надзор се изготвува извештај, чија содржина е дадена во Прилог, кој е составен дел на овој правилник. 
Член 10
Извештајот го потпишуваат сите членови на тимот за стручен надзор од членот  6 од овој правилник, и се доставува до:
- установата/работодавачот,
- Министерството за образование и наукаи 

- Центарот за развој на стручното образование.
Член 11
Субјектот на стручен надзор од членот 2 од овој правилник, треба најдоцна 30 дена од денот на приемот на извештајот, да достави до Центарот писмен извештај за преземени мерки по препораките. Центарот врши контрола на исполнетоста на препораките 
Член 12
Центарот води евиденција за сите спроведени стручни надзори, извештаи, препораки и постапувања, која се чува најмалку пет години.
Член 13
Овој правилник влегува во сила наредниот ден од денот на неговото донесување.

Бр. 13-16149/1                                                             Министерка за образование и наукa,

23.12.2025 година 
                                                         проф. д-р Весна Јаневска, с.р.
Скопје

 Прилог
ИЗВЕШТАЈ ЗА СТРУЧЕН НАДЗОР

1. Општи податоци:

· Назив на установата/работодавачот: ____________________________

· Седиште: ____________________________

· Вид на установа: 
· Средно училиште/Регионален Центар 
· Работодавач за практично образование

· Акредитирани организатори на обуки 

· Датум на надзор: ____________________________

· Времетраење: ____________________________

· Тип на надзор:
·  Редовен 
·  Вонреден 
· Контролен

2. Тим за надзор:
	Име и презиме
	Институција
	Функција
	Потпис

	
	
	
	

	
	
	
	

	
	
	
	


3. Предмет на надзор:

· начин на реализација на наставни програми;
· начин на реализација практично образование; 

· начин на самоевалвација на практично образование и преземени мерки согласно резултатите;
· начин на водење на педагошка евиденција, педагошка и техничка документација;
· примена на инклузивна практика (поддршка за ученици со посебни образовни потреби);
· начин на имплементација на Годишната програма за професионален развој и Личен план за професионален развој на наставниците и стручните соработници и
· почитување на подзаконски акти, упатства, насоки и  безбедносни стандарди.


4. Утврдени состојби:
(Подетален опис на реалната состојба, примери, силни страни)





5. Забелешки и утврдени неправилности:





6. Препораки и мерки за подобрување:



7. Рокови за постапување:



8. Оценка на исполнетост (по области):

1 – Ниско ниво (има сериозни отстапувања)

2 – Средно ниво (има слабости)

3 – Добро ниво (има мали отстапувања)

4 – Високо ниво (со примери на добра практика)

	Област
	1
	2
	3
	4

	Начин на реализација на наставни програми
	
	
	
	

	Начин на реализација практично образование 
	
	
	
	

	Начин на самоевалвација на практично образование и преземени мерки согласно резултатите
	
	
	
	

	Начин на водење на педагошка евиденција, педагошка и техничка документација
	
	
	
	

	Примена на инклузивна практика (поддршка за ученици со посебни образовни потреби). 
	
	
	
	

	Начин на имплементација на Годишната програма за професионален развој и Личен план за професионален развој на наставниците и стручните соработници 
	
	
	
	

	Почитување на подзаконски акти, упатства, насоки и  безбедносни стандарди
	
	
	
	


9. Заклучок на тимот за надзор:





Потпис на членовите на стручниот тим:

1. 

2. 

3. 

М.П

Потпис на одговорното лице на установата:

-------------------------------------------------
М.П


